KALAPUTXI

Mutrikuko herri-aldizkaria
2025eko azaroa - 265 zkia,

””I"'-"ifr"l By F'F:F:':!"f'l:f'

MUTRIKUN ENERGIA SORTUZ « ABEMDUROCK
ITZ4LI3T4PIZTU « MUTRIKUARRAK, POBREEKIN ESKUZABAL
LGBTl+ KOMUNITATEAREN HITZORDUA e SUA, BELAUNETIK BEHERA



VITORIAOPTIKA

O P T I K A-AUDIEONOAK

©

AUDIOPROTESISTA
EGUNERO ZENTROAN
AUDIFONOAK BERRITZEKO
AUDIOMETRIA DOAN GURE PROMOZIOEI
BURUZ GALDETU

r? =~ ERRIBERA16 « 48700 ONDARROA (BIZKAIA)

'|@

A O 94 613 41 38 @ optikavitoriaondarroa@gmail.com

_r,.__'-_....._ »
- lack Zure negozioa sustatzeko

Web orriak behar duzun guztia

X
EUSKALINPRI

Soluzio grafikoak « Soluciones graficas

Cyan

Inprimakata

digitala =~
Offset
inprimaketa
Branding Koadernaketa
Iragarkiak
Diseinu grafikoa
Katalogoak
EUSKALINPRI INPRIMATEGLA NURIA VAZOUEZ
ar kale / behaa LFe vang uarEharskaling rl coeT

20820 Deha (Bipuzkog)
Irfo@enrskaings com
T.943 1020 %6




Telefonoak

Osasuna
COVID-19 KORONABIRUSA
OSASUN AHOLKURAKO TEL. ...900 20 30 50

Larrialdiak.......ccccoevvviiiiiiiiiiiiiiiiiens 943 46 11 11
Anbulatorioa......ccccceeeeeeeeiiiiinnnnnn. 943 60 43 00
DYA zentrala.......cccccevvevvveveeeeeeiiienns 943 46 46 22

Lon Apraiz .............. 943 60 32 50 / 630 05 50 97
Amaia Zalduegi .......cccceeevviieeeennnne. 669 26 22 01
Hiart BUrg0a .....ccceeevvviiiiiiiiiieeeeennnn. 667 33 88 90

Turismo Bulegoa ........cccccccuvveeennnnne. 943 60 33 78
Bake epaitegia .......cccccouveeeiiiiieeeenns 943 60 70 49
Kiroldegia .......cccovuveeeeciiiieeceiiieeeens 943 60 31 75
Liburutegia .....cccovveeeeeciiieeeeciieeeens 943 60 41 82
Miruaitz pilotalekua ....................... 943 60 41 91
Ur Kontsortzioa ......cccceeeeeeeeeevnnnnnnn.. 943 00 22 22
Zakarrak eta traste zaharrak .......... 943 70 07 99
Posta zerbitzua .......cccceeeevvvveeeeennnn. 943 60 30 44
Irakaskuntza

Goizeko lzarra lkastola ................... 943 8991 52
San Miguel lkastetxea ........c........... 943 60 31 95
Mutrikuko BHI Institutua ............... 943 8992 24
Kardala Akuakultura Institutua....... 943 60 71 37
Udal Euskaltegia .......ccoceeeeeivvneenne 943 60 30 94
Udal Musika Eskola .........cccccuveeeen. 943 60 37 80
Haurreskola publikoa ..................... 943 60 41 19
Garraio zerbitzuak

ANSOLA taxia «cooeeeeevveeeeeeiiieeeeennne 638 67 23 83
Lurraldebus .......cceeeeeveveiiinveeeeneeennn. 9003003 40
Pesa Autobusak .......cccccevvvveeeeeennnn. 900 12 14 00
BizKQiBUS ...vvveeeeeiiiieeeeiiieee e, 902 22 22 65
EUSKOTIEN ..ovvvvveeeeeeeeeieiivreeeeeeeeenn, 944 333 333
Loiuko Aireportua ........cccceevevveeennne 905 50 50 05
Bestelakoak

Parrokia .....cccoeeevieeiiiiiiiee e 943 60 39 87

I ritZixa Ifiigo Arrizabalaga Alberdi

KOLOREAK ETA ELKARLOTURAK

Ospatu berri dugu Gaba beltza. Kalabaza jarri ditugu
portaletan, hala egiten zuten gure aiton-amonek gaztetan, eta gure
umeak “ziria edo saria” egiten ikusi ditugu, “truco o trato” gazteleraz,
Amerikarren erara, Bostonen edo Los Angelesen baleude lez, baina
Mutrikun. Eta asko deseroso sentitu gara, lotsagorrituta, edo
mehatxatuta, globalizazioaren biktimak gu, gixajoak! Punka, Heavya
eta Rocka ere halaxe ziren, “gurearentzat” mehatxua, euskaraz
egiten hasi ginen arte, orain talde berekoak ditugu Su Ta Gar, Iron
Maiden eta Helloween.

Helloween aipatuta, zergatik hartzen dugu halako mehatxu gisa?
Zergatik izan behar dira elkargaitzak bi ospakizun moduak? Geurea
mantendu eta kanpokoa jaso, non dago arazoa? Ostiralean bat,
“gurea”, eta larunbatean nahi duenak “bestea”, biak nahi dituenak
biak. Eta Talaixako mamuaren kalejira indartu, jaia finkatu, herrian
zabaldu, eta ondorengo belaunaldiei transmititu. Eta jaia natural
ospatu, beti egin den bezala gure herrian, ez zaborrontzi urdin,
berde eta horiak lurrera botaz edo erreta erabat beltz utziz. Hori da
benetako arazoa, jaiaren galbidea!

Galbideak utzi eta bide erabat elkargaitzak diruditenak elkartzea
ez al da, ba, irtenbidea? Bai politikan, bai kirolean, bai lantokietan,
azken baten bizitzan, borondate kontua da zubiak eraikitzea.
Bide guztiek Erromara badaramate, sor dezagun erromako zubia,
mundu anitza elkartzen duen zubia, elkarloturiko koloretako
harreman sanoa. Eta osasuna ardatz, jarrera berdea bultzatuz, zer
osasuntsuagorik bizikletaz, korrika edo oinez joatea baino lantokira,
paseatzera edo lagunengana.

Paseo ederra Debarantz daukagu orain. Historikoki hain hartu-
-eman osasuntsua izan ez duten bi herri, gero eta elkarlotuago
daude orain, egun ibilbide eder eta seguruak elkartzen baititu bi
herriok. Ondarru eta Mutriku, ordea, errepide gris eta arriskutsu
batek elkartzen ditu. A ze “marroia” egunero oinez joan behar
duenarentzat bide bazterretik Mijoaraino lanera, autobusa edo
kotxea hartzera behartuta, bide zuzen bat denean ibilbidearen zati
gehiena, zelai eta lauarekin alboan. Debarako bideak ez zuen
eskaintzen halako erraztasunik, baina egin zen, bazegoelako egiteko
borondatea, eta arazoarekin bukatzeko desioa.

Nik, bukatzeko, desio bat: Gaba beltzak elkartu baditu Michigan,
Minnesota, Miami eta Mutriku, ea noizbait bide gorri batek elkartzen
dituen Mutriku eta Mijoa.

Kalaputxi Herri-Aldizkarixak
Mutrikuko Udalaren dirulaguntza
jasotzen du:

\ Mutrikuko Udala j

Kalaputxi aldizkariak irakurleen gutunak plazaratzen ditu. Gutunak izen abizenekin bidaliko dira posta arruntez edo posta elektronikoz aldizkaria@kalaputxi.eus helbidera. Aldizkariak ez du zertan bere egin idatzien edukia.

1970 URTEAN JAIOTAKOEN BAZKARIA
AURTEN 55 URTE!

Urtero bezela, bazkaria antolatu dugu eta animatu nahi
zaituztegu guztiok lagun eta adiskide arteko momentu onak
disfrutatzeko bazkarira etortzera.

Eguna: ABENDUAK 20
Lekua: LEIZEn (lehengo KAI)
Ordua: 14:30h

Goiko plazan elkartuko gera 13:00etan.

Izena emateko azken eguna: Abenduaren 8a

Izena emateko, 664 65 56 50 telefonora deitu.

ANIMATU eta ETORRI!!

Antolatzaileak

PALESTINA GOGOAN HARTUTA

Etxera itzultzea etxe arrastorik gabe. Harriak, hautsa, hutsa,
tranpak, oroitzapenak, malkoak, inoiz itzuliko ez dena
begi bistan. Hala ere, itxaropentsu. Hondakinak baino,
genozidioaren frogak dira. Herri nekaezinaren metafora.

Etxera bueltatu, zertarako, nola eta noiz arte izango
den jakin barik. Irtenbiderik gabeko itxarobidea. Hala ere,
pozarren. Merezi du.

Kanpotik ikusita, ezer ez duenak begi onez ikusten du
nolabaiteko akordioa egon izana. Palestinarren begien dirdira
eta galdera: nazioarteko komunitateak ardura hartuko al du?
Nola liteke XXI. mendean halako inpunitate sadikoa? Zein
markok arautzen du nazioarteko harreman desorekatu eta
arrakeroak?

Nork bermatuko die palestinarrei etxe birrinduetara
itzultzeko eta berreraikitzeko eskubidea? Libre izateko
eskubidea errespetatzen dela bermatu behar du munduak.

Palestinarrek jakin badakite, hamarkadetako
sufrimenduaren azala urraturik, zuhurtziaz jokatu behar
dutela. Guk ere badakigu basapiztia sionistak edozein
momentutan sinatutakoa albo batera utz dezakeela.

Baina, sasien artean eta sasi guztien gainetik, etxera izeneko
txikizio esparrura itzuli dira, esperantzara kondenaturik,
kontziente izanik edozein momentutan Israelek akordioa
betetzeari utz diezaiokeela.

Eta badakigu genozidioa ez dela Trumpek diseinatu
duen akordioarekin amaitzen. Genozidioa keinu bakoitzaren
indarrean dago, baita nazioarteko diplomaziarekin batera
antzeztutako pailazokerietan ere. Nazio Batuen Erakundeak,
tamalez, zuzenean ikusteko parada daukaguna baieztatu
zigun: Gazan genozidioa ematen ari da eta luzerako doa.

Genozidioak semantikan ere bizirik dirau. Jarraitzen du
preso versus bahitu ahoskatzen den bakoitzean. Presoak eta
harrapatuak desberdintzen ditugun bakoitzean.

Hedabideek 20 familiaren poza ehundaka zorion malko
debekatuekin alderatzen duten bakoitzean. Ikusezina dirudien
arren, azken egunotan 1.968 palestinar bahitu kalean utzi
dituzte, batzuk etxera itzultzeko, etxe eta senideen arrastorik gabe.

Azken bi urteotan 77 palestinar hil dira Israelgo atxilotze-
guneetan, 10.000 inguruk jarraitzen dute preso. Horien artean

360 adingabeko, semantikoki umeak direla ez esateko.

Nola da posible nazioarteko araudiak eta diplomaziak
nabarmenki porrot egin izana? Nola utzi dugu utzikeria puntu
honetara iristen? Egoera hau berriro beste inon ez gertatzeko
bermeak behar dira eta honek sistema guztiz inperfektuaren
autokritika sakona eskatzen du.

Eta orain..., orain zer? Orain inoiz baino gehiago begi eta
indar guztiak Palestinarengan jarri behar ditugu. Palestina
babesten jarraitu behar dugu. Palestina maitatzen jarraitu
behar dugu, gaur bezala, gure indar xume eta duin guztiarekin.

Palestinaz hitz egiten jarrai dezagun, bigarren plano batean
geratzeko arriskua errotik uxatzeko. Babes eta mobilizazio
sozialari eusteko milaka arrazoi daude, suntsitutako adreilu
bakoitzeko bana eta, aurrerantzean, arlo guztietan aukera
paregabeak izango ditugu palestinarrak erdigunean jartzeko.

Baina ez hori bakarrik, Palestinarekiko maitasuna eta
sionismoaren aurkako irmotasuna ez direlako bateraezinak.

Israel isolatu behar dugu.

Bai, Israel isolatu behar dugu pentsaezinak diren arlo
nagusi eta detaile txikietan ere. Maila diplomatiko, komertzial
eta kulturalean, kirol mailan, instituzioetan, unibertso
akademikoan... okupazioa, apartheida eta palestinar lurretan
kolonia ilegalak amaitu arte, eraikiko den tren bakarra
askatasunarena izan dadin.

«Protesta egiteak ez du ezertarako balio» diote. Ordea,
buruan gordeta ditugu dozenaka adibide gure kale kantoietan,
gure estadioetan, gure ikastetxeetan. Munduan zeharkako
mobilizazio sozialek akordioaren pakidermoa mugitzeko balio
izan dute, baita gure ahaleginek ere.

Puzzle horretan, Euskal Herria harrokeriarik gabeko
abangoardia izan da eta mundu osoarentzat elkartasun eredu,
gurean ere pausu gehiago ematea ezinbestekoa den arren.

Harri, hauts, hutsa, tranpa eta malkoei aurre egiteko
urgentziazko neurriak aplikatu behar dira Palestinan: laguntza
humanitarioa biderkatu, presio militarra desagerrarazi,
sektore zaurgarrienen zaintza landu, oinarrizko zerbitzuen
hornidura berreraiki, desplazatutakoak sorterrira eraman...
«Babestu» hitzak gakoa izan behar du.

Babestu, Gazan, Zisjordanian, kanpamentuetan eta
espetxeetan. Palestina eta palestinarrak babestu, finean,
palestinarrek euren etorkizuna erabaki dezaten.

Palestina entzun behar dugu eta palestinarren hitza
errespetatua izan behar da. Guri konpromisoak hartzea
dagokigu, bakoitzak Palestina babesteko egin dezakeen hori
egiteko momentua delako.

Horregatik Euskal Konpromisoa osatuko dugu, herriz herri,
egunez egun. Egiten den guztia gutxi da, baina egin dezagun,
egunero, indar guztiekin, egin dezagun badaezpada. Egin
dezagun sorterrira itzultzea herri libre bat eraikitzeko urrats
sendoa izan dadin.

Etxera itzultzea etxe arrastorik gabe. Herri nekaezinaren
metafora.

Palestinarekin beti!

Gernika-Palestina herri-ekimena

dP RAIKETAK S.L.

AGARMINA

Hondartza 3-4, behea
31 postakutxa
20820 DEBA
Tel. eta faxa: 943 192 249
Mob. 629 639 685
629 641 940
sagarmina@sagarmina.com
www.sagarmina.com

MUTRIKUN ENERGIA SORTUZ

nergiaren gaiak toki garrantzitsua hartu
du azken urteotan gure bizitzan. Batetik,
energia kontsumoak CO? eran sortzen duen
kutsadura murrizteko helburuarekin gero eta
sentiberatuago gaude; bestetik, energiak azken urteetan
hartu duen prezioak gure ekonomia txikia zaintzeko
neurriak hartzera bultzatu gaitu. Horren emaitza, herriz
herri gero eta gehiago diren energia komunitateen
sorrera . Mutrikun ere, Udalak eta hainbat herritarrek
bat eginda, energia komunitatea sortzeko lanketa egin
da, eta aurki egingo da horren aurkezpena. Kalaputxi
lan-taldean jardun duten kideengana jo du mutrikuarrei
komunitate horren inguruko batzuk agertzeko.

Zer da eta zeintzuk osatzen dute «KLIK Mutriku»)
Energia Kooperatiba?

Klik Mutriku S. Koop. irabazi asmorik gabeko kooperatiba
herritar bat da, borondatezko partaidetzan oinarritutakoa.
Herritarrek eta herriko eragileek osa dezaketena, besteak
beste, udalak, kultura eta kirol elkarteek, ikastetxeek,
merkatariek, ostalariek, enpresek edota autonomoek.

Zein helburu ditu?

Gure helburuen artean hauek daude:

* Energia berriztagarriak sustatzea.

« Autokontsumoa handitzea, hau da, norberaren
kontsumora bideratutako energia ekoiztea.

 Energia-gaietan herritarrak heztea eta ahalduntzea.

* Energia fakturak hobeto ulertu eta gastua gutxitzen
laguntzea.

* Pobrezia energetikoan dauden pertsonei laguntzea.

Nondik dator «Klik» izena?

Energia beste era batera sortzen eta kontsumitzen
hasi behar dugulako jarri diogu izen hori taldeari, hau
da, energia kontuetan ere KLIK egin behar dugula uste
dugulako.

Zein da zuen lehenengo proiektua?

Sorkuntzara  bideratutako  proiektuei  dagokienez,
eguzki plakak jarriko ditugu. lkastolako jolaslekuko
estalpean 40 KilowWattio-ko instalazio fotovoltaikoa

K Kk

jarriko dugu. Gipuzkoako Foru Aldundiak Udalari 62.000
€-ko dirulaguntza eman dio proiektua martxan jartzeko.
Udalak urte amaiera baino lehen KLIK kooperatibarekin
hitzarmena sinatzeko asmoa du eta hitzarmen horretan,
teilatuaren lagapenareko baldintzak sinatuko dira. Hau da,
Udalak instalazio horren kudeaketa KLIK kooperatibaren
esku utziko du.

Energia berriztagarria sortzea eta herrian bertan
kontsumitzea oso garrantzitsua dela uste dugu. Dena den,
sorkuntza bezain garrantzitsua da kontsumoa murriztea
eta, ildo horretatik, argindar zein gas fakturak ulertzeko
eta horiek murrizteko informazio saioak antolatuko
ditugu. Lehendabizikoa Anaiarte Biltokiko partaideekin
egin dugu eta, etorkizunean, gainontzeko herritarrentzat
ere zerbitzua eskaintzeko asmoa dugu.

Orduan, Udalarekin elkarlanean zabiltzate?

Bai, Udalak bultzatu du kooperatibaren sorrera, eta
erakundea bera ere bazkide kontsumitzailea izango da.

Zeintzuk dira autokontsumo kolektiboaren abantailak?

Autokontsumo kolektiboaren kasuan, inbertsioa modu
kolektiboan egiten da, hau da, bazkide guztien artean.
Energia Berriztagarrien Komunitatea arduratuko da haien
instalazioa gauzatzeaz, finantzatzeaz eta mantentzeaz.
Gainera, ez da beharrezkoa instalazioa norberaren
teilatuan jartzea, eta horrek, baldintzarik onenak ez
dituztenek ere tokian sortutako energia kontsumitzea

|

Jose M® Altzibar etorbidea 1
Tel. 943 60 31 54 - alazne.optika

BLSZL (Sdy

Ei ALAZNE OPTIKA

mail.com

| Albia
Iriagirre z/g Eg EHORZKETA ZERBITZUAK

Tel.: 646 351 352 - 943 60 47 78
943 20 10 95 (24 ordu)




lanean jardun duen taldea,
udan egindako batzar baterako batuta £

ahalbidetzen du. Hala ere, gehienez ere bi kilometroko
distantzian bizi direnek bakarrik dute kontsumitzeko aukera.

Instalazioa bazkide guztien artean egiten da beraz,
eta bazkide bakoitzari eguzki plaken zati bat “ematen”
zaio. Bazkide bakoitzari dagokion zenbatekoa jakiteko
0s0 garrantzitsua da aurrez norberaren kontsumo
ohiturak ezagutzea, ez baitute etxebizitza batek, taberna
batek edota komertzio batek eguneko momentu berean
kontsumitzen. Kontsumo eredu ezberdinak konbinatzea,
ordea, oso eraginkorra da, izan ere, argindarra ez dago
gordetzerik, eta, ahal dela, ekoizten den momentuan
kontsumitu behar da. Norbaitek kontsumitzen duena
baino gehiago ekoizten badu, soberakinak argindar
sarera joaten dira eta argindar enpresa handiek soberakin
horiek oso merke ordaintzen dituzte. Horregatik, herritar
bakoitzari, bere kontsumoa eta ohiturak aztertuta, zenbat
tokatuko zaion zehaztuko du kooperatibak.

Instalazio fotovoltaikoaren bidez ekoizten den energia,
beraz, sortzen den momentuan bertan kontsumitu behar
da eta horrek saretik erositako elektrizitate kopurua
murriztea eragiten du eta, beraz, baita argindar faktura ere.

Zer ekarpen egin beharko da kooperatibako bazkide
izateko?

Bazkide kontsumitzaileak: Etxebizitzak, 50 €. Irabazi
asmoko bazkide kontsumitzaileak: Dendak, tabernak,
enpresak, autonomoak, 250 € Bazkide laguntzaileak:
kooperatiba babestu baina kontsumituko ez dutenak, 20 €.

Egindako diru ekarpena berreskura daiteke?

Bai. Kooperatiba uzten bada, egindako ekarpenek baja
egunean duten balioa berreskuratuko da. Ekarpen horiek
kooperatibak bazkidearekin dituen zortzat hartzen dira
eta itzuli egingo dira.

Argindar hornitzailea aldatu behar da «Klik Mutriku»

energia kooperatibarekin kontsumitzeko edo bazkide
izateko?

Ez, betiko argindar hornitzailearekin jarraitu daiteke.
Hark fakturatuko du, orain arte moduan. Gure egitekoa,
herritarrentzat energia sortzea izango da, eta fakturan,
sortutako energia kontsumitzeagatik gastuaren gutxitzea
nabarituko dugu.

Zer egingo da kooperatibaren irabaziekin, halakori
Irabazi asmorik gabekoa denez, kooperatibak ez du
jardueren irabazirik banatuko bazkideen artean. Irabaziak
kooperatibara itzuliko dira, bazkideek erabakitako
proiektuetan berrinbertitzeko.

Besterik esateko?

Edozein zalantza argitzeko, herritar guztiok gonbidatuta
zaudete abenduaren 12an, 18:30etan, Goiko plazako herri
aurkezpenera, eta Zabielen abenduaren 17an, 18:30etan
egingo den informazio saiora. Bi ekitaldi horietan luze eta
zabal azalduko ditugu etorkizuneko pausoak.

Bi hitzetan

BAKE EPAILEA AUKERATZEN

Lau urtero burutzen da bake epailearen eta bere ordezkoaren
aukeraketa, hurrengo lau urteetarako. Heldu da aukeraketa
prozesua burutzeko garaia, eta udala horretan jarri da
hautagaiek izena emateko deialdia plazaratuz eta izena
emateko abenduaren 4ra arteko epea emanaz. Epea
betetakoan, batzordeak hautagaien egokitasuna baloratu,
Udalbatzak hautagaien proposamena egin eta eta Euskadiko
Auzitegi Nagusiari igorri eta Erakunde horrek izendatuko du.
Postua betetzeko hautagaiek bete beharko dituzten
baldintzak:

—18 urte beteak izatea eta naziotasun espainiarra izatea.
—Karguaren funtzioak normaltasunez betetzea galeraz
diezaioketen ezintasun psikikorik edo fisikorik ez izatea.
—Doluzko delituengatik auziperatua ez izana, auziperatua
eta absolbitua izan ez bada.

—Doluzko delituengatik kondenatua ez izana, birgaitua izan
bada izan ezik.

—Euskararen ezagutza, gutxienez hizketarako gaitasuna
duena, Mutrikun %90ean euskaraz hitz egiten dela kontuan
hartuta. Behar izanez gero udaleko euskara zerbitzuak
egiaztatuko du baldintza hau betetzen dela.

—Kargu politikorik edota sindikalik ez izatea.

—Funtzionario edo Administrazio bateko langile ez izatea,
ez eta bere ardurapeko organismo bateko langilea ere
(irakaskuntzan edo ikerketan dihardutenak salbu).

—Abokatu edo Prokuradore lanetan ez aritzea.
—Aholkularitza Juridikoan ez jardutea, ordainduta zein
ordaindu gabe.

—Mutrikuko udalerrian bizitzea.

—Bateraezintasun edo debekatze suposamenduetan ez

egotea. (Aginte Judizialaren Oinarrizko Legea, 389-397 art.)

MUTRIKUN EROSTEAK SARIA

Urteko erosketa-denboraldi guztietan
sustapen-ekimenak burutzen ditu
BERTAN Mutrikuko merkatarien elkarteak,
herrian erosten duten herritarren hautua
eskertzeko.

Urrian burutu da Udazken Zozketa
Elkartea osatzen duten hogeita hamabi
establezimenduetan  erosketen  truke
emandako tiketen artean zozketa eginda.
Zortzi izan dira sarituak. Oihana Aizpurua,
Xabier Astigarraga, Joxemari Gambra,
Leire , Rosa Mari , Lurdes Urkiza, Alazne
Etxebarria eta Nekane Astigarraga. Sariak,
asteburu pasa Arbe hotelean eta Haitzalde
nekazaletxean eta 100 euroko 6 bono

elkarteko establezimenduetan erabiltzeko.

GOIENETXE GAZTA SARITUTA

Festa giroko azoka egunean, Euskal Herriko 42. Artzain
Gazta Txapelketa jokatu zen urriaren 12an Idiazabalen.
Herrialdeetako lehiaketetan sailkatutako artzainak beraien
artaldeko Latxa ardi-esne gordinarekin egindako gazta
onenak bildu dira. Epaimahaia lau mahaitan banatu da, eta
bertan, sukaldariak, artzainak, pertsonaia ezagunak eta
Idiazabal Jatorri lzendapeneko dastatzaile ofizialak egon
dira. Gazta guztiak dastatu ondoren aurtengo Euskal Herriko
Artzain Gazta-ldiazabal Baserrikoa gaztarik onena Lekarozko
Kortariko Infernuko gasna izendatu zen, eta bigarren postua
eskuratu zuen «Goienetxe» baserriko Befiat Egafa artzain
mutrikuarrak.

Egun honekin, artzain eta gaztagileak herritarrengana
gerturatu eta gaztaren atzean dagoen milaka urteko tradizioa
eta artzain nahiz ganaduzaleek landa garapen jasangarri

baten alde egiten duten lanari balioa eman nahi zaio.

UDALA, AUZOZ AUZO

Urtea amaitzearekin batera hurrengo urteko aurrekontuaren lanketan
hasten da udal gobernu-taldea, eta, dagoeneko urteetako ohiturari
jarraituz, herritarrekin harreman-saio zuzenak egingo dituzte auzoetan
dauden beharrak jaso eta ondoren horiei erantzun bat emateko. Saio
horietan egunerokotasuneko kontuak ere aterako dira, egindako gauzei
buruz zein egitea komeniko liratekeen gauzei buruz.

Batzarrak Zabiel kultur etxeanizango dira guneka, beraz egun bakoitzean
gunearen inguruan jasotako kexa, iritzi eta iradokizunei erantzungo
zaie. Zabiel kultur etxera ezin bazara hurbildu, Mutrikuko Udala Youtube
kanalean ere jarraitu ahal izango da, zuzenean edo, nahi bada, goxo-goxo
eta eroso etxeko sofan eserita.

1. Gunea: Azaroak 20, eguena - 18:00etan

Txurruka plaza, Domingo Ibaibarriaga, Erdiko kale, Konde kalea, Atxitxin
kale, Atxitxin Aldapa, Beheko plaza, Barrenkale, Ipar Kale, San Gil, Frontoiko
Aldapa, Sabanika, Azkiaga, Felix Txurruka, Tranpa kale, Moila kalea,
Pinastegi, Burumendi, Ibirriaga, Isabel Lobiano, Samikolla eta inguruak.

2. Gunea: Azaroak 22, zapatua - 11:00etan

Landa eremua, Pikupe eta Urazamendik

3. Gunea: Azaroak 24, astelehena - 18:00etan

Jose Antonio Ezeiza, Agirre Lehendakaria, Madalena, San Miguel,
Gaztafieta Almirantea, Jose Maria Altzibar, Entzuz, Txurruka Tenienteak,
Iriagirre, San Agustin, Hirigibel, Olatz Bidea eta inguruak.

OMENA ETA AGURRA SATURRARANEN

Azaroaren 8an Saturrarango kartzelan egondako emakume eta ume
presoei omenaldia egin zien, urtero bezala, Saturraran Oroimen
Elkarteak. Aurtengoan, partaideen artean kartzelako hiru ume
izan zituzten bertan. Mari Campos Roldan, Juana Roldanen alaba,
Mertxe Gallardo Carrillo, Eusebia Carrilloren alaba, eta, ezustean
agertuta, Lucio Elkoroiribe Alberdi, Geronima Alberdiren semea.
Hirurak kartzelako umeak. Horiei agurra egin eta beste hiru lagun
ere izan zituzten gogoan: Teresa Camposen seme Cesar Blanco, bera
ere kartzelan egondakoa, Maria Granadosen seme Benjamin Perez
Granados, eta Juana Roldanen alaba Pilar Campos Roldan. Guztiak
memoria zaintzen parte hartu dutelako eta zutelako aipatu nahi
izan zituzten. Omenaldiari hasiera bertsotan eman zitzaion, jarraian
dantzariek agurra egin eta lore eskaintzaren ondoren emakume eta
ume haiei eskainitako hitz ederrak entzuteko parada izan zuten: «ia
urtero aipatzen dugu, baina kartzela izandako eraikin haien horma zati
batzuk baino ez ditugu gure aurrean, hauxe dugu oroigarria. Hemen
gertatutako historia beldurgarrien lekuko apurra dira eta horri eutsi
egin behar diogu. Gogoan izan ditzagun, hemen preso egondako 4.000
emakume pasa eta ehunka ume anonimo, eta izen-abizenez ezagutzen
ditugun ehun ume pasa. Gerrak ondorio latzak ekartzen ditu, hemen
kartzela bihurtutako seminarioan 177 pertsona hil ziren, 116 emakume
eta 61 ume. Gure bihotzetan eta oroimenean jarrai dezaten urtez urte
gertatutakoaren ate berriak zabaltzen jarraituko dugu».

Urrian zehar «Saturrarango emakumeen eta umeen historia»
dokumentalak eta «1931tik 1939ra emakumeen eskubideek izandako
bilakaera» erakusketa herritarrei eskainita, Saturrarango azaroaren
8ko ekitaldi hunkigarriak oroimen hilabeteari bukaera eman zion
kantuaren bitartez.

Bi hitzetan

MENDIZALE HELDUEN XLIII. IBILALDIA
76 lagunek burutu zuten urriaren 26an mendizale helduen ibilaldia.
Euripean egitea suertatu bazitzaien ere, gogoz egin zuten hamabost
kilometro zituen bidea. Goiko plazan goizeko 08:30etan irten, eta puntu
esanguratsu hauek igaro zituzten: Ondabarro, Abeletxe, Apain, Urkamendi,
Bustifiaga, Talaixa eta Beheko plaza. Guztira 477 metroko desnibel positiboa
gaindituta, merezitako hamaiketakoa eginez indarberritu ziren Sagarmifian.
Aurten Burumendi Mendizale Elkarteak izan du helduen ibilaldia
antolatzeko ardura. Aurrez prestaketa lanetan ibili ondoren egunean
bertan ere hogei bat lagun aritu ziren antolaketa jardueretan. Partaideen
artean berriz, Besaide, Murrukixo, Aurrera, Alluitz eta, nola ez, Burumendi
Mendizale Elkarteetakoak izan genituen. Horrela gustura gelditu ziren
mutrikuarrak egindako lanarekin.

ERRIGORAKO SASKI BANAKETA

Udazkenean izaten da Errigorako produktuak eskuratzeko sasoia,

eta horrekin batera Nafarroa hegoaldeko euskalgintzari ekonomikoki
laguntzekoa. Ohi bezala, udazkenekoak kutxak izaten dira: kutxa beltza,

o : Y 4
berdea eta gorria. Online eskatutakoak honako egune-orduetan jaso ahal
izango dira, betiko moduan, Kalaputxiren lokalean. e rrl Uo ra
Eguna: azaroaren 26a

Ordua: 18:00-20:00
Lekua: Kalaputxiko lokala

ALESTIN,

CINEMA PARADISO

Gure zaletasunak geu garenaren parte dira. Gure denbora eta
energia eskaintzen dioguna, konturatu ere egin gabe, gure altxor

preziatu bilakatuko da. Egiten dugun hori sentitzea besterik ez du

eskatzen.

Paradisu Zinemak haur bat aurkeztuko digu, bere bizitzako
euskarria zinean aurkituko duen mutil bat. Horren errua bere
lagun zaharrak izango du, herriko zineko proiektatzaileak.
Pelikulan zehar gaztearen bizitzako aldi desberdinak biziko
ditugu, eta bide horretan bere altxorrari nola heltzen dion ikusi,
ihes egiten utzi gabe.

Bilatu zure benetako pasioa. Zerk betetzen zaituen, beste
ezerk baino gehiago. Bera egiten zaudela denbora igartzen ez
duzun gauza hori. Behin aurkituta, zure esku egongo da bere alde
eman nahi duzuna aukeratzea, zure bizitzako toki bat eskainita.
Baina, inola ere ez galdu bidean aurkituko dituzun matxo guztiak.

Kaskas-entzako, neure lagun zaharra

FITXA TEKNIKOA

Izenburua: Cinema Paradiso Urtea: 1988
Zuzendaria: Giuseppe Tornatore

Gidoia: Giuseppe Tornatore, Vanna Paoli
Aktoreak: Salvatore Cascio, Philippe Noiret,
Marco Leonardi, Roberta Lena, Jacques Perrin
Musika: Ennio Morricone

Iraupena: 2 h 35 min

Eleberri honetako  narratzaileak,
autorearen beraren esperientzietan
oinarrituta, lehen oroitzapenetatik hasi
eta bizitzako aroen errepasoa egingo
du. Haurtzaroan ikasitako rolak eroriko
zaizkio nerabezaroan, nerabezarokoak
gaztaroan eta, hala, espektatiben
etengabeko desegitera kondenatuta
egongo da protagonista.

salbuespenak faltsu bezain hauskorrak.

Beste batez, Annie Ernauxen idazketa
klinikoarekin ~ egingo du  topo
irakurleak, gehiegizko apaindurarik
gabeko mezu eraginkorrarekin. Horren
bitartez, errealitate propioa deskribatu
eta esperientzia ustez indibiduala
orokortzeko helburua beteko du.

XX. mende erdialdeko Frantziatik
abiatuta, emakumeen rolen inguruan
arituko da Ernaux. Bere etxeko
egoera baikorra, zeina hasieran
protagonistaren errealitate bakarra
baita, salbuespen bihurtuko da
istorioan aurrera egin ahala. Mezua
argia da: arazoa kolektiboa da, eta

Bai protagonista, bai irakurlea,
narratzailearen esperientzia propioen
zein ingurukoen testigu bihurtuko
dira, emakumeei esleitutako rol
pasiboaren baitan. lzotzak iradokitzen
duen jarrera estatikoaren mugak biziko
dituzte eta, ez kasualitatez, emakume
izoztuarenak.




Karenka

Andoni Zubiaurre «Gorixo»

Hamaika plaza soinean

Marka berria ezarri zuen Andoni Zubiaurre Usandizaga (1986) «Gorixo»k joan den urriaren 11n Arroabean. Guztira 102
plaza osatu zituen 27,4 kiloko txingak hartuta. Ordea, ez dira izan lehenak eta ez dira izango azkenak. Zubiaurrek plaza
ugari zapaldu baititu bere kirol ibilbide luzean.

Herri kirolak satisfazio asko eman dizkio «Gorixo» baserriko Andoniri. Izan ere, etxetik jaso du herri kirolekiko
maitasuna eta afizioa. Aitak auzoko jaietan aizkoran eta txinga eroaten egiten zuen, baita idiekin ere plazarik plaza
ibili. Horrez gain, egun koadrillan ere harri-jasotzaile eta aizkolariak ditu Andonik. Eta, ohitura horiek mantentzearen

aldekoa dela ere adierazi digu.

Txinga eroaten marka berri bat jarri duzula jakin dugu...

Arruan, orain dela 40 urte inguru «Billabier» baserriko Agustin Urangak
75 plaza egin zituen 25,4 kiloko txingekin. Arruako festa batzordeko
kideek bazekiten Bizkaiko txinga erute txapelduna nintzela, eta errekor
hori hausten saiatzeko proposamena egin zidaten. Urangak 75 plaza
egitea lortu zuen, baina ez genekien plaza bakoitzaren distantzia.
20 edo 25 metro izan beharko zuen, baina ezin ziurtatu. Argi dago 5
metroren aldea asko dela; guztira 1500 metro egin edo 1875 metro,
badago aldea. Hala ere, azken hori hartu genuen erreferentzia moduan.
Aipatzekoa da baina, meritua baitauka, Agustin Uranga ez zela marka
egiteko asmotan irten plazara. Herrien arteko txapelketa antolatu
zuten orduan, eta denetarik egin behar izan zuten: txinga eramaten,
sokatiran, trontzan... eta txinga eramaten sekulako marka egin zuen
Agustinek. Bereziki horretara joan balitz ziur nago plaza kopuru
handiagoa lortuko zuela.

Erronkari gogoz heldu zenion, beraz.

Bai, txapelketa antolatzea erabaki genuen. Eta segituan hasi nintzen
parte hartzaile bila. Hamahiru laguni proposatu nien, baina, tamalez
azkenean lau bakarrik biltzea lortu nuen. Itxuraz, ez nuen jendea
momenturik onenean harrapatu, edo ez dakit ba. Nire ustez, erronka
heltzeko modukoa zen. 27,4 kiloko txingekin sekula ibili gabe nintzen;
25ekoekin bai, ordea. Eta, esan beharra daukat bi kilo eta erdi gehiagok
bere lanak ematen dituela. Aipatu bezala, hainbat kirolariri egin nien
gonbita. Alde batetik Gipuzkoako txapela orain dela bi urte hemen
Mutrikun lortu zuen Jabier Urrestiri komentatu nion, baina ezin zuen.
Goenatxoren semeari ere abisatu nion, baita Andoni lIzetari baina
horiek ere ezin; azkenean, esan bezala, lau kirolari elkartu ginen:
orain bi urte Bizkaiko txapelduna izan zen Pablo Alvarez, Mikel Agirre
trontzako nire laguna, fabore bezala etorrita, eta Etxebarriko Lander
Ibarluzea «Aitxuloa».

Zenbat kiloko txingak erabiltzen dituzue?

Txapelketetan ohikoena 50 kiloko txingak erabiltzea da. Sokatiran
ibili nintzen garaian ere 50 kilokoak erabiltzen nituen. Arraunean
ibili nintzen garai haietan 19 plaza egiten nituela aipatu nuen lagun-
artean, baina, ez zidaten sinetsi, eta azkenean batere entrenatu gabe
Gipuzkoako txapelketara aurkeztu nintzen. Txapela lortzeko metro
batera gelditu nintzen orduan. Dena den, azken bi urte hauetan heldu
diet berriro txingei; lehen egiten nituen markak eginez gero txapelen
bat lortzeko aukera dudala ohartu bainaiz. Euskal Herriko txapelketa
batean 19 plaza eginak ditut; argi dago nire pisua kontuan hartzen
baduzu asko direla. Garai hartan laugarren gelditzen nintzen. Eta egun
17 plaza eginda bigarren postua lortu dut. Beraz, aukera gehiago dut
oraiin.

Aurkaria beldurtzeko edo despistatzeko estrategiarik erabiltzen al
duzu?
Azken erronka honetan binaka burutu dugu proba, eta irteera azkar
egitea izan zen nire hautua. Guztira hogeita zazpi minutu egin nituen.

Hamabostgarren minutuan ez nituen eskuak sentitzen. Nire estrategia
bakarra, beraz, pisu txikiko txingak zirenez, hankak azkar ibiltzea izan
zen. Laurogei plaza egin nituenean nire ondokoak 70 plaza egin eta utzi
egin zuen erronka. Ondorioz, esan behar daukat azkar ibiltzeak eraman
ninduela garaipenera. Konturatuta nago, bestalde, pisu handiarekin
atzamarrak ez ditudala askatzen, baina bizkarra okertzen hasten zait
pixkanaka. 78 kilo dituen gorputzarentzat beso bakoitzean 50 kilo
eramatea asko da. Honen ondorioz, orain jabetu naiz azkar ibiliz gero
plaza gehiago egiteko aukera izan dezakedala. Baina ez dakit beste
txapelketa ofizial baten aterako naizen berriz. Esan bezala, pisu handia
baita nire gorputzarentzat, eta luzarora faktura pasatuko ote didan
beldur naiz.

Lehendabiziko plaza gogoratzen al duzu?

Lehen plazahemezortziurte nituela harri-jasotzenizan zen. Kuadrillakoa
den Aitor «Langatxiki» bizi zen baserri ondoan, hau da, «Langa-haundi»
baserrian, 100 kiloko harria zuten eta etxera eraman zuen Aitorrek,
eta hura jasotzen zuela aipatu zidan. Horrela hasi nintzen harri-jasotze
lanetan, nire bi lagunekin eta anaiarekin batera. Eta hargina zen Pedro
Salegi osabak hori ikusita berarekin entrenatzen hasteko gonbita egin
zigun. Horrela egin genituen urte eta erdi. Galbaixoko plazara ere irten
ginen behin baino gehiagotan. Mallabiko txapelketara ere apuntatu
nintzen, baina tamalez, hiru bat kilo galdu eta utzi egin behar izan
nuen. Izan ere, harria jasotzeko gorputz handiagoa izatea komeni. Era
berean, astean sei egunetan egiten nuen lan, eta dena egitera ezin
heldu. Ondorioz, harria jasotzea utzi nuen. Jarraian sokatira taldean
hasi nintzen eta guztira hiru urte egin nituen sokatiran.

Sokatira taldean herri kirolak ere egiten zenituen...

2008tik 2010 bitartean hainbat modalitate frogatzeko aukera izan
nuen. Gurdiarekin, Orga txapelketan parte hartu dut. Txinga eroaten,
berriz, Gipuzkoako zein Euskal Herriko txapelketetan izan nintzen,
eta zaku-eramaten ere bai. Horrez gain, herri txikietan makina bat
erakusketa egin genituen. Hala ere, sokatira lagatzeko unea ere heldu
zitzaidan, belaunak guztiz minduta bainituen. Beldurtu egin nintzen
hain gazte gorputza kaltetuko ote nuen. Jarraian trontzari heldu
nion, baita gizon-probari ere. Baina garai hartan beste zerbait nahi
nuen. Orduan, Zumaian arraunean egiteko aukera sortu, eta hara joan
nintzen. 2016an berriz txinga lehiaketa batera aurkeztu nintzen eta
gutxigatik ez nuen lortu txapela. Aian izan zen, eta lehiaketa bukatu
bezain laster arraunean entrenatzera joan nintzen. Egia esan, gogoz
gelditu nintzen orduan. Gaur egun bertan bizi naiz emazte eta seme-
alabekin. Eta, arrauna ere utzi egin behar izan nuen denbora asko
eskatzen baitu kirol horrek.

Arrauna utzi, baina trontzan jarraitu zenuen.

Mikel Agirre trontzan aritzen zen urte haietan eta bere trontza-bikotea
lanagatik kanpora joan zela-eta, ea berarekin txapelketara aurkeztuko
nintzen eskatu zidan. Txapelketarako aste bat soilik gelditzen zenez,
ez nuen tarterik izan entrenatzeko. Gainera, nik neuk ere lanagatik

hiru egun Suediara joan beharra izan nuen aste horretan. Txapelketara
aurkeztu eta lehenengo jardunaldian azken postuan gelditu ginen,
baina hurrengo bi jardunaldietan bigarren gelditzea lortu genuen.
Ordutik, bikoteka hainbat txapel atera ditugu.

Txapelak aipatu dituzu... Zenbat dituzu etxean?

Bizkaian lortu ditut gehienak. laz, Bizkaiko lehendabiziko txapela lortu
nuen txinga eramaten, Euskal Herri mailakoan bigarren gelditu nintzen
eta aurten, berriz, Bizkaikoa lortu dut. Gainera, aipatu nahi dut iaz
asteburu berean jokatu zirela Bizkaiko trontza eta txinga txapelketak
eta suertez bietan txapela irabaztea lortu nuela, nahiz eta trontza
txapelketan asko sufritu nuen, bezperan txingekin ibilita besoak oso
kargatuta bainituen. Bestalde, Euskal Herrikora ez naiz aurkeztu,
txapelketa batetik bestera denbora tarte dexentea baitzegoen, eta
hainbeste denbora pisuarekin ibiltzea oso ona ez dela esango nuke.
Guztira hamar bat txapel ditut, baina horietatik hiru auzo mailakoak
dira. Txinga eramaten Bizkaian ateratako bi txapel eta trontzan Mikel
Agirrerekin batera 4 txapel ditut. loritz Gisasolarekin beste bat.

Erronka gehiagori ere heldu izan diozu...

2013ko urtarrilaren 26an, hementxe, Mendaroko plazan eman genion
hasiera erronka xelebre bati. Hiru lagunek hartu genuen parte:
Jurdanek, Sarobek eta nik neuk. Sarobek lehen kilometroa korrika egin
zuen. Nik ez dakit gai izango nintzen horrela korrika abiatzeko. Bigarren
kilometro aurretik Sarobe harrapatu nuen eta norgehiagoka polita izan
genuen. Azkenean, Jurdanek harrapatu, pasa eta morala lurrean utzi
ninduen. Berak irabazi zuen apustua. Egia esan, astakeri galanta egin
genuen. Lau kilometro eta erdian 500 bat metroko desnibela igo bizkar
gainean 26 kiloko butano bonbona hartuta. Aldapa latza igo genuen,
eta bizkarrean bonbona eramatea ez zen batere erraza izan.

Taldeko kirolak ala banakakoak nahiago?

Taldekako kiroletan gustura jardun dut; bai, nahiago dut taldean aritu.
Gainera, arrauna aukeratuko nuke. Urte haietan fisikoki oso indartsu
aurkitzen nuen neure burua. Gogoan dut nola arrauneko entrenamendu
bat egin eta gero Mendaroko giza proba taldekoekin herri kiroletako
erakustaldi bat egin genuela Mendaron bertan, eta sekula baino
indartsuago aurkitu nintzen. lzan ere, neguan entrenamendu luzeak
egiten genituen. Gogoan dut nola egun batzuetan ordu erdian pesak
egin, jarraian ordu eta erdi ergometroan, eta bukatzeko beste ordu erdi
korrika egiten genuela. Ondorioz, benetan indartsu egon behar.

Inoiz izan duzu lesio larririk?

Harritu egingo zara, baina hainbeste astakeri egin eta gero korrika
lesionatu nintzen; bikietan hiru aldiz izan dut zuntz haustura. Arrauna
utzi ondoren Behobiako lasterketa prestatzen ari nintzela egin nituen.
Arnasez oso ongi aurkitzen nintzen, arrauneko entrenamenduen
ondorioz, ordea, nire giharrak ez zeuden prestatuak erritmo azkar
horietan korrika egiteko.

Bertsotan ere plaza batzuk egin dituzu-eta...

Txikitatikan aitak etxean
herrikirola erakutsi

soka ta trontza harri ta txinga
ez det egin gauza gutxi

gure kultura ta kirolari

behar diogu guk eutsi

afizioa sortu behar da

soka hau ez dedin hautsi
elkarrizketa honengatikan
mila esker KALAPUTXI

ua. Horixe izan da mutrikuarrok
izan dugun beldurra herriko
alde zaharrean pentsatuta.
Historian atzera eginda,
herrigunea behin baino gehiagotan
erre zela ikusiko dugu idatzietan.
laz ere Barrenkalen piztu zen sutea.
Zorionez, suteak etxe bakarra baino
ez zuen harrapatu, eta kalte pertsonal
txarrenik ere ez zuen eragin. Baina
beste baldintza batzuk eman izan
balira, auskalo ezbeharraren tamaina
zenbaterainokoa izango zen.

Gertaera hark zer pentsatua
eman zuenez, Udala berehala jarri
zen arazoari begira, eta, herrian
ditugun suhiltzaileen laguntzarekin
eta haien gidaritzapean, egoeraren
azterketa egin dute ondoren neurri
zehatzak hartzeko. Helburua, herri
mailan gaitasuna izatea sua piztuko
balitz lehenengo erantzun azkar bat
emateko.

Alde zaharreko etxeetan su-

itzalgailuak edukitzea, etxebizitzetan
kea detektatzeko gailuak jartzea...
Horiek neurri batzuk dira, baina
gehiago ere badira.

belaunetik

y behera

Hogei bat minutu. Horixe da suhiltzaileek Mutrikura ailegatzeko
behar duten denbora. Denbora luzeegia sute larria piztuko balitz.
Horren aurrean, dagoeneko neurri batzuk hartu ditu Udalak,
eta aurrerantzean ere neurri berriak hartzen jarraitu nahi du,
suhiltzaileak herrira heltzeko zain egon gabe, suteari lehenengo
unetik kolpe egin eta suhiltzaileak heldu orduko aurrelan garrantzitsu
batzuk egin ahal izateko. Neurri horietako batzuk materialak izanda,
baliabideak eskuratu eta eskura ipintzekoak dira; beste batzuk,
baliabide pertsonalak dira, eta horietan herritarrek hartuko dute
tokia eta presentzia. Batzuek eta besteek batera koordinatuta
hartuko dute balioa eta indarra.

BALIABIDEAK

Herriko alde zaharra da inguru zaurgarriena sutearen aurrean,
eraikinen tipologiagatik eta etxe pilketarengatik. Hori dela eta,
herriko hiru toki estrategikotan instalakuntza bereziak ipiniko dira
alde zaharreko edozein puntutan suari lehenengo unetik kolpe
egiteko materiala gordetzeko:

- Samikolla ibilbide hasiera, Goitibehera parean.
- Beheko plazan.
- Frontoiko aldapan.

HERRITARRAK

Baliabideak eskuratuta, material horiek nork erabili eta nola erabili
da puntu garrantzitsuena. Gaiarekin sentsibilizatuta dauden herritar
guztiei deia egiten zaie abenduaren 10ean 19:30etan Zabiel kultur
etxean izango den hitzaldira agertzeko. Bilera horretan hasiko
da eratzen suari aurre egiten laguntzeko herriko taldea. Bertan
instalakuntzen erabileraz eta hartu beharreko formakuntzaz hitz
egingo da.

AURRERA BEGIRA

Abenduaren 10eko bileratik herriko bolondres-talde bat sortzea
eta ondo prestatzea da helburua, aurrerantzean gerta litezkeen su-
ezbeharrei lehenengo kolpea herritik egiteko, suhiltzaileak etorri
artean.

Sutearen lehenengo hogei minutuak garrantzitsuak direlako

MUTRIKUARRAK, POBREEKIN ESKUZABAL

Aurreko batean mutrikuarrek alfertzat jotzen zituzten
eskaleak izan genituen hizpide; oraingo honetan,
berriz, «benetako pobreak» ekarriko ditugu lerrootara.

Behartsu horiek, alferrek ez bezala, errukia eragiten
zieten mutrikuarrei. Hori dela eta eskuzabal agertu ziren
herritarrak eta herriko erakundeak.

Klararen hileta eta alkatearen haserrea

Manuel Antonio Urreiztieta alkatea haserre agertu zen
udalbatzaren aurrera 1792ko martxoaren 18an. Aste batzuk
lehenago emakume gazte bat hil zen herriko Ospitale
Nagusian: Klara Galdos Etxabe, 19 urtekoa. Pobrea zen Klara,
0so0 pobrea, pobre de solemnidad. Hilaren lean klase edo
maila txikiko hileta-elizkizuna egin zioten, en clase menor
y mas infima. Hiletan bertan, alkateak gogorarazi zien eliz
kabildokoei lehen mailako hileta egin behar ziotela Klarari,
hori zelako Mutrikuko ohitura: ospitalean hildako pobreei
hiletarik dotoreena egitea, en la clase maior los entierros de los
pobres que se han muerto en el Santo Hospital. Abadeek, ordea,
ez zioten kasurik egin.

Alkatearen proposamenez, udalbatzak Mutrikuko eliz-
kabildoaren aurka egitea erabaki zuen. Horretarako, egun
hartan, ahalordea eman zieten Bizente Antonio Etxaniz
herriko sindikoari eta Frantzisko Xabier Espronceda Iruneko
Gotzaindegiko Eliz Auzitegiko prokuradoreari.

Alkateak eskakizun bikoitza egin zuen: batetik, Klararen
hileta berriro egin zezatela, lehen mailako trataera emanda;
eta, bestetik, ordura arte bezala, Ospitale Nagusian hildako
pobreen hiletak ohore handiz egin zitzatela.

Klararen hiletak aurrekari bat ezar zezakeen, eta
mutrikuarrek garbi zuten, herriko pobreak, «benetako
pobreak», traturik egokiena merezi zuten, baita hil eta gero
ere.

Pobreei laguntzeko prest

Sasoi bateko mutrikuarrek pobrezia egoeraren bat antzemanez
gero, laguntzeko prestasuna erakusten zuten. Ez zituzten
pobreak ezkutatzen eta baztertzen.

Baina, garbi geratu behar zen laguntza jasoko zuten
pobreak benetakoak zirela: adin batetik gorakoak, osasunez
makal zeudenak... Beste era batera esanda, lanerako gauza ez
zirenak. 1810eko martxoaren 20an, esate baterako, udalbatzak
horrelako bi pobreren berri eman zuen: hay dos mendigos o
pobres de solemnidad que son Franco de Echave de hedad de 70
anos absolutamente imposibilitado, y Nicolas de Urquidi de unos
32 anios que esta impedido o valdado.

Mutrikuar askok, heriotzatik hurre zeudenean, herriko
pobreak izaten zituzten gogoan, eta testamentuen bidez diru-
kopuru jakin bat uzten zieten. Bost adibide ikusiko ditugu:

1518. urtean Migel Ibanez Elorretak sei pobrerentzako
jantziak eros zitzatela agindu zuen, fuesen bestidos seys pobres
bergongados es ha saber a cada uno crudas sayas blancas e crudas
capas del mismo pafio.

Otsoa Larangak bere testamentuaren bidez (1557) urrezko
dukat bat utzi zien pobreei: mando para la yglesia de Santa

Maria Madalena e pobres della un ducado de oro.

1558. urtean San Joan Harmendiak bere ondasunetatik 20
dukat gorde zituen herriko pobreak eta umezurtzak janzteko,
en bestir a pobres y huerfanos de la dicha villa.

Lukas Urkiaga mutrikuarrak, berriz, dirutza utzi zuen 1625.
urteko testamentuan herriko pobreei ogia erosteko: 50 ducados
al aino perpetuamente para que con ellos se baya conprando de pan
cada domingo de los del anoy se reparta entre pobres vergongantes
deladichavillade Motrico. Gainera, pobreak lotsagarri ez uzteko,
ogiak ezkutuan eta modu diskretuan banatzeko agindua eman
zuen, se les de de limosna con el mayor secreto que sea posible.

Gaspar Dominguez alkateak ere eskuzabaltasunez jokatu
zuen.1738.urtekotestamentuarenbidez harkere pobreentzako
ogia emateko agindua eman zuen. Ogia, domeka guztietan
banatu gabe, urtean behin, Errege egunez, emango zitzaien
herriko behartsuenei: mando se de de mis vienes perpetuamente
una anega de pan cozido a los pobres mas necesitados de esta villa
el dia de los Santos Reyes de cada ano.

Ospitaleak

Mutrikun bi ospitale egon ziren, San Lazarorena, Madalenako
elizaren ondoan, eta Ospitale nagusia, udaletxearen
aldamenean.

Lope Martinez lIsastik historialariak honela eman zuen
herriko ospitaleen berri (1625. urtean): la [iglesia] de la
Magdalena es con Hospital en que se recogen los viejos pobres,
tiene para su sustento hacienda raiz de caserias, ganado, vinas
y manzanales. Bigarrena, berriz, agiri gehienetan “hospital
general” gisa agertzen da: Santa Cruz otro hospital general para
los peregrinos, y pobres viandantes, con caserias, y viias para su
sustento.

Ospitaleak, gaixoak osatzeko ez ezik, adinekoen eta
pobreen babesleku ere baziren. Gaurko ikuspegitik hiru
funtzio betetzen zituzten: ospitaleena, zahar-etxeena eta
gizarte-ongizateko zerbitzuena.

Grazia Lekondek, 28 urteko mutrikuarrak, San Lazaro
ospitalera jo zuen bertan onar zezaten, pidio la adminitiesen
en el dicho ospital por ser enferma, pobre, huerfana y faltosa de
entendimiento. 1621eko martxoaren 15ean udalak ospitalean
onartzea erabaki zuen, la rija y alimente de los frutos y rentas del
dicho ospital segun quantas demas pobres que ay en el asilo.

1628. urtean Maria Joan Ireban San Pedro ermitako serora
ospitalera joan zen laguntza eske. Adinekoa izateaz gain,
pobrea zen eta osasunez makal zebilen, esta muy vieja en cama
y pobre (...) por estar desvirtuaday alcancada de su salud y fuercas.
Horiek ikusita, ospitalean hartzea erabaki zuten, dandosele
posada y cama y lo demas negessario.

1705. urtean Isabel Urkidi alargunak jo zuen ospitaleko
atea, representado se halla constituida en mucha edad, ziega,
y sin medios algunos para sustentarse. Egoera ikusirik, eta
mutrikuarra zenez, onartu egin zuten, manda admitir en
su Hospital de San Lagaro, que esta destinado para los pobres
naturales de ella.

Santa Katalinako komentuko mojek ere lantzean behin
laguntza eskaintzen zieten premia bizian zeuden arrantzale-



-familiei, siendo este pueblo pobre, en donde hay muchos
pescadores que en temporadas de 15 diasy 30 no ganan, y se ven en
gran miseria, las religiosas socorren a muchas familias necesitadas
(1809. urtea).

Jana eta jantziak

San Lazaroko ospitaleak pobre eta gaixoei eman beharreko
elikagaien kontrola eramaten zuen. Esate baterako, herriko
pobreen artean ogia banatzen zuten. 1765. urtean ospitaleak
diru jakin bat gorde zuen horretarako, para con ellos comprar
pany entregar a los pobres senalados por la villa en cada domingo.
1807ko urtarrilean, berriz, hiruna libra ogi eman zizkieten
Maria Isabel Pagoaga eta Maria Ines Garizurieta pobreei,
pobres de solemnidad, se las asista a cada pan de tres libras
semanalmente.

Gaixo zeuden pobreei okela ere ematen zieten, makalalditik
irten eta indartu zitezen. 1764. urtean libra erdi ahari-okela
eman zioten Maria Angela lturrieta gaixo pobreari bere azken
46 egunetan. 1774an bi laguni, de la mucha necesidad y miseria
con que se hallaban, mediante su notoria pobreza, San Lazaro
ospitaleko dirutik erositako behi- eta ahari-okela ematen
zieten, a cada media libra de carne, mitad baca y mitad carnero.
Urte hartako uztailean Maria Juarizti herritarra ospitalean
gaixorik eta makal zegoenez, se halla indispuesa y en cama, y
es notoria su pobreza, okela emateko agindu zuten, harik eta
osasun betean egon arte, media libra de carne al dia, hasta que
combalezca.

Gorago aipatutako Klara Galdosi ere, pobre de solemnidad,

okela eman zioten 1792ko urtarrilean: se la dé media libra de
carne al dia de los efectos del Hospital por tiempo de un mes, y
pasado, si necesitase haga recuerdo.

Beste gaixo batzuei ogia eta okelaz gain txokolatea ere
ematen zieten. 1807. urtean berna-hezurra edo tibia hautsita
zuen emakume bati esate baterako, a cierta muger pobre que
ha estado en el Ospital de esta villa, curandola de resulta de una
fractura de la tivia en 58 dias (...) al respecto de media libra de pan,
media libra de carne y una onza de chocolate.

Gaur egun pentsaezina izango litzateke gaixoei txokolatea
ematea, baina sasoi batean, guk uste baino normalagoa
zen praktika hori. 1817. urtean ere berdin, carne y chocolate
suministada a otros pobres enfermos de mucha solemnidad.

Elikaduraz gain, arropak ere eskaintzen zizkieten herriko
pobreei. 1777ko otsailean Udalak Joseph Etxazabalentzako
arropa egiteko agindua eman zuen, hazer para Joseph de
Echazaval natural de esta villa, pobre de solemnidad, una camisa,
un par de calzones, unas medias y unos zapatos, todo de lo mas
fuerte que se pueda. 1784ko urtarrilean arropa gehiago egin
zioten: dos camisas ordinarias, un par de medias de fislan, y un
par de zapatos.

1805eko apirilean ospitalean zegoen Nikolas Urkidi
pobrearentzako arropa egin zuten: una chamarra, y un calzon de
pafo pardo hordinario, y una camisa de lienzo.

Aldian-aldian ospitaleak bertako pobre eta gaixoentzako
lasatairak edo jergoiak betetzeko lastoa eskuratzen zuen.
1776. urtean, adibidez, 12 erreal gastatu zituzten horretan,
doze reales de dos carros de paja para los gergones de los pobres.

Ospitaleek eskaintzen zuten babes- eta laguntza-sareaz
gain, udalak pobre ofizialen zerrenda osatzen zuen aldian-
-aldian, haientzako laguntzak eta onurak behar bezala
bideratzeko. 1914ko otsailaren 15ean, esaterako, Mutrikuko
pobreen zerrenda osatu zuten, herriko medikuek eta botikariak
jakin zezaten nori eman doako zerbitzua, los pobres que deben
de tener asistencia de médico gratuita y botica. Zerrendako 20
lagunetatik 14 emakumezkoak ziren.

Dirua eskatzeko ere, baimena behar

Ospitaleek, gorago esan bezala, baserriak eta lursailak zituzten
eguneroko gastuei aurre egin ahal izateko, baina, horrez gain,
eskean ere ibiltzen ziren pobreentzako elikagaiak, jantziak
eta bestelakoak eskuratu ahal izateko. 1612ko azaroaren
30ean baimena eman zieten San Lazaroko ospitaleko bi laguni
—Juan de Cerrajeria y Martin de Respaldiza, criados y familiares
del dicho ospital- dirua eskatu ahal izateko, bai Gipuzkoan,
anden por todos y qualesquier lugares villas y ciudades desta dicha
provingia, bai handik kanpo ere, Vizcaya, Nabarra y Castilla y
demas partes que quisieren y pedir y pidan limosna y caridad en
nombre de nuestro sefor Jhesucristo para los dichos pobres y
ospital. Eskean zebiltzanean, diruaz gain, jenerotako limosna
ere onartzen zuten, ansi dinero como trigo, centeno, mixo,
cebada, carne, pan, vino, ropa blanca y pafo de lana, lino y la
demas limosna.

Sasoi bateko pobreek, aldiz, debekatuta zeukaten herriko
kaleetan eta eliz atarian dirua eskatzea, horretarako lizentzia
edo baimena izan gabe. Hori erakusten dute, adibidez, 1897.
urteko udal ordenantzek: se prohibe mendigar 6 implorar la
caridad publica en las calles, plazas, paseos y arcos de las Iglesias
de este término municipal sin la competente autorizacion.

Josu Larrafiaga Arrieta

Berdintasuna

KONVMUNITATEAREN
HITZ2ORDUA

Aurreko Kalaputxi zenbakiari jarraituz solaskide berarekin aritu gara
honakoan ere, Egoitz Arbiol Albeniz, Hiruki Larroxa kooperatibako
partaidearekin. Gizonen foroa izan genuen hizpide aurrekoan, maskulinitatearen
inguruko gaia, honakoan, berriz, LGBTI+ komunitateaz ari gara.

LGBTI+ komunitatean arituko zarete...
Udaletxeko Berdintasun sailetik jasotako eskaera bati erantzutera gatoz, LGBTI+ komuni-
tatearen diagnostikoa egitea izango da gure lana. LGBTI+ pertsonen bizipenak jaso nahi
ditugu, ulertzeko Mutrikun zein indarkeria jazo diren eta, baita ere, LGBTI+ komunitateak
zein biziraupen estrategia garatu dituen. Zertarako? Informazio hau izateak Mutriku biziga-
rri baterako eman behar diren pausoak zeintzuk diren zeharlerrotu daitekeelako,
eta, hortaz, herritar guztientzat herri bizigarriagoa izateko neurriak hartu.

Diagnosia diozunean...
LGBTI+ komunitateko pertsonekin bakarkako elkarrizketak egin nahi ditugu,
10-15 elkarrizketa inguru elkarrizketa sakon. Horietan, lehen pertsonan

bizi izandako pasarteetatik herri bizigarriago bateranzko gakoak zeintzuk diren
atera nahi dugu. Bestetik, herritar orori zabaldutako galdetegia ere egingo dugu,
internetek ematen dizkigun aukerez baliatuz. Azkenik, herrian dauden eragile
sozialen eta politikarien ahotsak ere jaso nahi ditugu, hain zuzen, LGBTI+
politika publikoak sortzeko helburuz.

Antzekoak eginak izango dituzue...
Herri askotan egiten den lana da, eta garrantzi handikoa dela uste
dugu. Esan nahi da: herriek beren komunitatea begiratu eta ulertzeko
historia bat izan ohi dute, baina nork eraikitzen du historia hori?

Edo, nork erabakitzen du zer den herri bateko historiaren parte eta
zer den istorio personal, intimo edo partikular? Historia, ohikoa
denez, boteregunean eta pribilegioan daudenek sortzen dute eta,
hortaz, egoera subalterno eta zapalduan daudenen bizipen

eta pasarteak ez dira jasotzen. Diagnostikoa herriaren
komunitatearen historia osatzera dator, aitortza lan bat egitera
eta, noski, hutsune horren indarkeria erreparatzen saiatzera.

Zerbait gehitu nahiko zenuke?
Kalaputxik eskaintzen digun aukera baliatuz, animatu nahi ditugu
mutrikuarrak honetan parte hartzera, zenbat eta partaide gehiago
orduan eta aberatsagoa izango da eta. Eta azpimarratu nahi
dut, partehartzaileen anonimotasun osoa bermatuta
dagoela. Beraz, gurekin harremanetan jartzea
besterik ez, egoitz@hirukilarroxa.eus
posta elektronikoan.



MRKren eskutik

1995 -20Z% MRRK 39 URTE

AZAROAK 28 | 22:30 DAGG3R+COLD NOIZE+BERETTER | GAZTETXIA
ABENDUAK 12 | 22:30 OLD TIME SPCGOKS +PELAX | GAZTETXIA
ABENDUAK 20 | 19:00 MRK GABA +ELVIS CAINO | GAZTETXIA
ABENDUAK 26 | 22:30 MIHESE | ZUBIARAM

SARRERA BORONDATEA

3 % 2AROK @@% HITZA @ ?;;

VDAL




Gt O REEN AGNARRAK 20

ILLART
Dagoeneko 5 urte
haundi!

Etxeko danon partez
pila musu maitia.
Zorionak Illart!!!

ZIHARA
Urriaren 23an 4 urte
zoragarri bete ditugu
denok! Eskerrik
asko gure neska
alaiari bizitza kolorez
betetzeagatik!
Zorionak Zihara!

Zorionak etxeko
bihurrixai! Dauaneko 4
urte! Segi gure bizitzak
alaitzen. Matxo
erraldoi bat familixa
osuan partez. Maitxe
maitxe!

Zorionak Koldo!!

Zure zain goz.... PICOL!
muxux Filandiara
Luken & Alen

A [
EKHI
Zorionak Ekhi!!l 5 urte
geure etxeko txikixak!
Irribarre politx
horretxekin segi urte
askotan! Muxu potolo
eta besarkada erraldoi
bat etxekuan partez!

LUKEN
Zorionak Luken!

9 urte dagoeneko...
segi holaxen xeme!
Matxe zaitxugu!
aitatxo&amatxo

ALEN

Zorionak Alen!

4 urte alai ta bihurri
zure aldamenian!
aitatxo&amatxo&Luken

}
MALEN
Zorioonak, Malen!!

8 urte dagoeneko?
Prestatu txokolatada!!!
Muxu haundi bat
etxeko danon partez!

ANDER eta ANE

Zorionak bikote! Earra paria!

3 teinkara belarrixan Anei ta aitai aukean!
Ta propifiia bixoi.

Matxo haundi bat danon partez!

LUKEN eta ALEN
Zorionak Luken&Alen!!
zoriontsuak izan!!

maitxe zaitxuegu etxekuon
partez muxu bana.

Zorionak lakes!
Prestatu merienda,
gu prest gaude eta!
ondo pasa laguntxu!
Luken&Alen
&Ruben&Iseba

ZORIONTZEKO eta
ARGAZKI ZAHARRAK
ERAKUSTEKO

# aldizkaria@kalaputxi.eus #
# whatsappa 635748393 #

LER-ARTiBA %
Hileta zerbitzuak - Beilatokia

MUTRIKU Tel.: 943 60 41 20
ONDARROA: Arta Bide, 24 - Tel.: 946 830 960

Mug: 659 879 268

ataioak, eguneko'menua... &5,

N




1970eko hamarkadan «EGIN» egunkariaren egoitzaren aurrean, Iparraldera egindako bidaiatik bueltan

Begona «Kalala» eta Pako, «<San JuanTxiki» andra-gizonak, Arazeli eta Inarra, Horaxio eta ama Tele, Jose Urkiri eta
Joxpa,Urkizaandra-gizonak, PakoetaJesusa«Katxerua»,JesusMari«Masillas»etaNarzisa,JuanManuel «<Xoxtorra»
eta Arrate «Masillas», Gema eta Fran «Xapo», Unanue eta Karmele, Patxi eta Arrate, Julene, Edurne «Kilkerra»,
Belen,Arantxa«Kilkerra»,etaMaridi, DeliaetaGabitxu, Maitesa«Kotxorro»etaltziarBedialauneta,lfazio«Tretzia»,
Arantxa «Txorixa», Jexux «Txorixa» eta Antonita, Mari Carmen «Okony, Pili «<Katxo», Virginia, Begona «Txato»,
Itziar «Txatia», Adona Arrasate, Ana Mari ltuarte, Kontxa Maidagan,Josefina «Ongitzaile», «Katxo», Carmen
«Ondarru», Maria «Masillas», Benardita eta Marzela «Paletas», Ana «Barakaldo», Ramona «Goxarri» eta
Maria Jesus «Kalala.

aparra

ENDA

Joseba Ihaki Eleizgarai

masajista eta osteopatia

Tel: 630 788 059 - Konte kalea 22, Mutriku S i SRR i




AZAROA Larunbat goizean: (1) Lasuen-Elezgarai; (2) Lon Apraiz

Lasuen Ele Lasuen Ele Lasuen Ele Lasuen Ele Lon Apraiz Lon Apraiz Lon Apraiz
Burgoa Burgoa Burgoa Burgoa Zalduegi Zalduegi (1) Zalduegi

ABEN DUA Larunbat goizean: (1) Lasuen-Elezgarai; (2) Lon Apraiz
K Apraiz Fl Apraiz Kl Apraiz B Apraiz Lasuen Elez | Fll Lasuen Elez Lasuen Elez
Fl Zalduegi El Zalduegi E Zalduegi E¥l Zalduegi Burgoa Burgoa (2) Burgoa
Lasuen Ele Lasuen Ele Lasuen Ele Lasuen Ele | FEA Apraiz X Apraiz FX Apraiz
Burgoa Burgoa Burgoa Burgoa Zalduegi Zalduegi (1) Zalduegi

2025eko farmazia guardiak

EGUNEKO GUARDIA ZERBITZUA Lasuen-Elezgarai............... 626611392 GAUEKO GUARDIA ZERBITZUA
09:00 - 22:00 LON APFaiZe..creeennresssssseensens 630055097 22:00 - 09:00
Larunbat goizetan 09:30-13:00 Hiart Burgoa (Deba).......... 667 338890 | Mikel Lekunberri Alberdi...943 20 42 30
Igande goizetan 11:00-13:00 Amaia Zalduegi (Deba)....669 262 201 Isasi 31, 20600 Eibar

AZAROA

= Zabiel plaza | 12:30 | Musika Bandaren Santa Zezilia kontzertua aldizka ria@kalaputxi.eus

ZE:E: Emakumeenganako indarkeria desagerrarazteko nazioarteko eguna Whatsa ppa 635748393
Luardo 18:00 | Kulturartekotasun topaketak . .

g Liburutegia | 17:15 | «Euskal mitologia jira eta bira» sorgifa txirulifia a be n d u ko a I d 1Z ka rl a n

L % Herrian 17:00 | Bisita gidatua: Mutrikuko hiru tenpluak i

- Zabiel 18:00 | Zine emanaldia: «Soy Nevenka»

(e Zabiel 18:00 | Antzerkiaz Blai: «Arrainak bihotzean» b . .

33 Astigarribia San Andres eguna Ida II Zuen mezua k

MEY ABENDUA

L) N Y Ay 1[I |figo Andonegi argazki Lehiaketa argazkien erakusketa
EUSKARAREN NAZIOARTEKO EGUNA
Merkatu plaza | 19:30 | Bertso saioa: ITZALI eta PIZTU

ODOLA EMATEA 2025

r |
I I
I I
I abendua I
I I
k ol

Goiko plazan | 18:00 | Giza eskubideen aldeko elkarretaratzea

.'-'.

P . Giza eskubideak gerra garaian: Bakearen aldeko . .

. : . .

‘ : Zabiel 18:30 | | umeen historiak eta borrokak 17:00etatik 20:30ak arte anbulatorioan
== Zabiel 19:30 | Suaren aurkako herriko taldea eratzeko bilera o Gipuzkoako Odol Emaileak

«KLIKEnergiaBerriztagarrien Komunitatea»ren
Herri-aurkezpena

iWA Goiko plazan | 18:30

WA Liburutegia
16-19 Zabielen

Liburutegia

Transit Tailerra: Liburutegia Egin

Artea eta Giza Eskubideak (herriko ikastetxeak) M EN nl IHTEEHAK 2025
17:15 i ingi i

Olentzero, Mari Domingi eta Euskal Ipuinak

Zabiel 18:30 | «KLIK» informazio saioa
. Azaroak 16
Zelifie] Lot i el Samifio — Izazpi — Mandubia (Burdinkurutz MT)
Parrokia 19:30 | Musika Eskolaren Gabon Kontzertua [Abenduak 14!
Herrian San Tomas Azoka Mutrikun. Urteko azken txangoa (Burumendi MT)

®@ 0000000000000 0000000000000000000000000000 eccccccoe

« - Zazpi hondartzak - Mutriku marinela - Olatu planta -
BISITA: =* .

GIDATUAK - Nautilus, Flyscheko fosilak - Arrietakua jauregia -
< Turismo bulegoan edo www. geoparkea eus helbidean

©0000000000000000000000000000000000000 ecc0ccccccoc o

ececcccce

VAR azaroaren 253

ERASO MATXISTEI . .
Indarkeria matxistaren

PLANTOI aurkako

% Nazioarteko Eguna

Mutrikuko Udala




ﬁnga\

VERDE

SMART CITY

MUTRIKU HOBETZEKO
APLIKAZIOA

EEEEEEEEEEEEEEE

Parkeko
eserlekua
apurtuta dago

Mutrikuko Udala



Samiela

Eskola mutikuarea

Mutrikuko eskola gara (0-12 urte) eta hezkuntza-zerbitzu
hurbil eta osoa ematen diegu Mutrikuko ume eta familiei.
Irakasle, guraso eta ikasleen arteko harremana oso gertukoa
izateak guztion inplikazioa errazten du.

Gure herrian oso errotuta izanik, gure balioak zaintzatik eta
kalitatezko hezkuntzarekiko konpromisotik datoz.

Kultura ezberdinen arteko infegrazioari ere berebiziko garrantzia
ematen diogu, aniztasunak aberastasuna ekartzen digulakc.

Eta herrigintzan sinesten dugunez, hamaika proiektu kultural
eta sozialetan parte hartzen dugu.

SAMELA
Eskola mutrikuarea




